Los pronomes reflexivos atonos n’asturianu

1. Introduccion

Loxetu d'esti trabayu ye'l d'afondar mas nel emplegu de los
pronomes reflexivos dtonos na flingua asturiana, o seya de los cli-
ticos que concuerden na mesma persona gramatical que’l suxetu.
Trétase, enténcenes, del usu del paradigma representdu poles for-
mes /me, m'/, fte, t'/, /se, s'/, Inos, mos/, fvos/ y fse, ™/,

Magar que nel usu de los reflexivos esisten abondes coinciden-
cies ente asturianu y castellanu, lo cierto ye que s’atopen tamién
diferencies notories. Asina, a cast. Me comi un plato de lentejas,
Los nifios se cansan jugando, Os estdls un ratito con el abuelo, co-
rrespuende n’ast. Comf un platdu de llenteyes, Los nerios cansen
xugando, Tais un cachin col giielu. Nel usu de los reflexivos ta-
mién se dan diferencies col gallegu, por mis que con esta llingua
les coincidencies paecen mas numberoses. Asemeyao pue dicise
respeutu del gallego-asturianu’.

Dientru de los estudios asturianisticos, les particularidaes del
emplegu de los reflexivos ye tema perpoco tocdu. Y asina, nes dis-
tintes monografies de fales concretes del nuesu dominiu apaecen

' Asina, danse coincidencies comu en gallegu Comin moitos ovos, Lavei as mans,
Queimei un dedo, ast. Comi munchos giievos, Liavé les manes, Quemé un deu.

referencies pa Somiedu, Altu Ayer, Cabu Peiies, Parres y Cabra-
les, cuasi toes elles aludiendo al fechu mut parcial de que nel impe-
rativy, nun hai enclin d’usar los «pronomes dtonos redundantes»,
con exemplos del tipu Pon I’abrigu, Pon la montera, Quita la cha-
queta, Liava la cabeza, Baxa d’hi, etc.2Muncho mis recién, asolé-
yense los pequenos trabayos de Juan Carlos Garcia Garcia y José
Sudrez Fernandez, que s’ocupen y4 mds direutamente del tema?.

Nun hai dulda de que 'estudiu detalidu del comportamientu
qu’amuesen n’asturianu los reflexivos, ha tener importancia non
solo pa la meyor conocencia gramatical de la llingua, sindn tamién
pa la meyor normativizacién de la so forma escrita. -

Verdse que na descripcién del comportamientu de los reflexivos
intervienen interesantes temes llaterales, comu son la impersona-

2 Vei Ana M? Cano Gonzilez, Ei habla de Somiedo {Occidente de Asturias), Uni-
versidad de Santiago de Compostela, 1981, p. 129; Lorenzo Rodriguez-Castellano,
La variedad dialectal del Alro Aller, IDEA, Uviéu, 1952, p. 179; Carmen Diaz Cas-
tafién, El habla del Cabo de Penas, IDEA, Uviéu, 1966, p. 176; C. Alonso Vallina,
El rabla del Sudeste de Parres (desde ef Sella hasta el Mampodre), IDEA, Uviéu,
1986, p. 132; Jestis Alvarez Fernandez-Cafiedo, Ei habia y fa cultura popular de Ca-
brales, CSIC, Madrid, 1963, p. 70. En dellos estudios dizse que «I*itonu redundante»
nun s’usa en singular, pero sf en plural; asina, en Parres Quitavos la chaqueta, y nel
Alta Ayer Sentavos vosotros.

3 Vei Juan Carlos Garcia Garcfa, «Comportamiento del /se/ en asturianon, Lletres
Asturianes, 31, 1989, pp. 61-68, y José Sudrez Ferndndez, «Los bloqueadores funcic-
nales dtonos», Lletres Asturianes, 35,1990, pp. 39-44.



lid4 o la oposicidon de contenfos «voz activa/voz media» nos ver-
bos.
A los efeutos d’esti trabayu, consideramos les siguientes menes

de reflexivos, con un exemplu al llau*:

1 - Implementu reflexivu: Yo Hdvome.

2 - Complementu reflexivu: Ti veste la cara nel espeyu.

3 - Dativu concorddu (nun esiste n’asturianu).

4 - Incrementu reflexivu de verbu con suplementu: Que-
xdmones del preciu.

5 - Incrementu reflexiva de verbu intransitivu: Voime
d’equf.

0 - /Se/ de pasiva reflexa: Viéndense llibros vieyos.

7 - /Se/ impersonal: Matdse a muncha xente.

8 - /Se/ impersonal de verbu intransitivu: Equf fase bicn.

Lo que se quier con esti trabayu ye solamente ufrir un prototipu,

un marcu operativu na descripcion de los reflexivos asturianos.
2. Pronomes reflexivos con verbos intransitivos.

2.1. Con verbos intransitivos «puross.

2.1.1. Referimonos nesti apartdu a los verbos (atributivos o
non) que, magar qu'en dellos usos puen enanchar el so lexema con
un sintagma o referente en funcién d’implementu (Esos afios vi-
vidlos en Llangréu, Anden toles caleyes d’Asturies), presenten un
lexema de comportamientu bidsicamente intransitivu (Xuan vive
en Llangréu, Anden per toles caleyes). Ye'l casu de verbos comu

ser, tar, blincar, marchar, pigazar, esistir, morrer, cayer, antro-

* Vei E. Alarcos Llorach, «Valores del /sef», en Estudios de gramdtica funcional
del espaiiol, Ed. Gredos, Madrid 1973, pp. 156-165; José Antonio Martinez, «Sobre
el /se/ en espaniol», Revista de Filologia, Universidad de La Laguna, 1981; M? Ange-
les Alvarez Martfnez, El pronombre I. Personales, articulo, demostrativos, posesi-
vos, Arco Libros, Madrid 1989, pp. 55 y ss. Pa los reflexivos n'asturianu, vei los dos
trabayos yé citaos de Garcia Garcia y Sudrez Ferndndez.

xar, salir, vivir, entrar, venir, nacer, andar, llegar, crecer, xorre-
cer, espoxigar, entainar, fuxir, escapar, emigrar, xtmir, tusir, etc.

2.1.2. Dao qu'estos verbos nun toleren implementu, enxamds
va esperase d’ellos qu’apaezan acompafiaos d’un implementu re-
flexivu. Por razones asemeyaes, tampocu nun puen presentase €n
construcciones con /se/ de pasiva reflexa, nes qu'un primitivu im-
plementu ye convertiu en suxetu lésicu.

2.1.3. Una primera observacién déxanos ver qu’estos verbos
refuguen claramente la presencia d'un incrementu reflexivu en
funcién d’«enfatizador d’intransitividd», elementu que se siente
allofidu dafechu de 1a sintaxis asturiana®:

Yo marcho (*marchome) d’esti sitiu.

To tiu nun yera (*nun se yera} nada fadiu.

Nun andamos (*nun nos andamos) con caxigalines.
;Por qué nun tas (*te tas) con ella un cachin?

El giielu d’Alicia morri6 (*morriése) ayeriS.

El pafiuelu cayé (*cayése) al suelu.

L’agua sal (*salse) per esi furacu.

De toes maneres, esti claru refugu al incrementu reflexivu tien
delles esceiciones:

a) Hai verbos intransitivos que na fala corriente toleren la pre-
sencia del reflexivu ensin que paeza un usu forzdu o ayenu a la Ilin-
gua (anque en dellos casos pue albidrase que I'usu non pronominal

ye quiciabes mds xenuin):
Fai (foise) pa casa d’atapecida.

5 Observacién y4 fecha esplicita por Garcia Garcia, op. ¢it. Lo mesmo val pal ga-
llegu, onde son agramaticales oraciones comu *Cainme, *Baixeime 4 ria, etc. (vei
Rosario Alvarez & otros, Gramstica galega, Ed. Galaxia, Vigo, 1986, pp. 174 y ss).

5 Paeceria razonable xulgar comu d'influencia castellana exemplos comu Hubo
murisi, recoyiu en C.C. Garcia Valdés, Ei habia de Santianes de Pravia, Mieres,
1979, p. 92, Se mos morri6 {Quixote de la Cantabria, 1, p. 194, recoyiu por AnaCano
Gonzilez, «Estudio morfosintictico sobre el bable de El Quijote de 1a Cantabria»,
Verba, 6, 1979, pp. 75-95).



Quedé (quedéme) en pueblu tres dies mds’.
Escapd (escapdse) un {ladron de la cdrcel.

) Dalgunos verbos almiten el reflexivu en delles formes del
imperativu, pere non n’otres formes de la conxugacion:

Rapacinos, taivos {tai) quietos.
Pero non: *Toime quictu.

Y mesmamente recldmenlu n’otres ocasiones:

Rapacin, tafe (*ta) quietu.
Xaulio, vete (*ve) an ca Maria poles fabes’ s,

Quiciabes I'escasu cuerpu fonicu de tales formes verbales seya
un factor que favoreza la presencia de los pronomes; éstos, al em-
par, vendrien a da-y puxu enfdticu al imperativu.

¢) Otros verbos intransitivos déxense acompanar d’un incre-
mentu reflexivu, pero camudando’l significdu y dacuandu’l réxime
sintdcticu (lo que nun principiu ye un atributu preséntase agora
comu suplementu)®.

Xulio paez un pasayu / Xulio paezse a un payasu.
Asemeyaben pexes / Asemeydbense a pexes.

Eses coses duelen / Ellos dué€lense d’eses coses.

Llegasti a c& Marfa / Llegdstite (‘averdstite’) a ¢4 Marfa.

Destamiente, los verbos comu paccese a, asemeyase a, dolese
de, (a)llegase a, etc., as6ciense a un sintagma en funcién de suple-

7 Per¢’] reflexivu nun pue apaecer n’emplegu atributive: Quedaron tranguilos,
pero non *Queddronse tranquilos.

5 De toes maneres, nes fales occidentales ye usual la forma imperativa vei, ensin
reflexivu.

¢ Observacion yd fecha esplicita por Sudrez Ferndndez, op. cit., con exemplos
comu Llegué tarde / Lieguéme tarde, Valies poco / Valieste poco, Volvio ayeri/ Vol-
viGse ayeri.

mentu, y el so comportamientu no que se refier a los pronomes es-
trémase abondo del de paecer, asemeyar, doler, llegar, etc. (vei
2.3).

2.1.4. Puen llevar comu adyacentes pronomes non concordaos
de complementu:

El fiu marchéme a trabayar a Barcelona.
; Yete muncho tanta comida?

Esi abogdn nun vos anda con caxigalines.
A ffu, nun me tas en casa un minutu.
Viniéren-yos cola rebaxa.

A Alicia morrié-y el giielu.

Caydte’l panuelu en suelu.

Comu viemos enriba (2.1.3), Pasturianu pelo xeneral nun tolera
incrementos reflexivos con verbos intransitivos. Pero esto nun
quier dicir que la presencia de reflexivos con talos verbos tea tor-
gada. Y asina, presentardnse cuandu nel complementu (comple-
mentu indireutu) seya necesario espresar un conteniu reflexivu,
en casos semanticamente afayadizos. Compardi les siguientes ora-

ciones:

Yo nun caigo nada bien [=a otros].
Yo nun me caigo nada bien [= a min mesmu] cuandu digo
ese babayaes.

Y, mesmamente, el complementu reflexiva pue ser imprescin-
dible p’algamar un conteniu reciprocu, n’ausencia de los sintag-
mes fin + preposicién + otru/, unos + preposicién + otros/.

Los vecinos d’esta cai nun cayemos mal [= a otros}.
Los vecinos d’esta cai nun nos cayemos mal [= unos a
otros].



El presidente y el secretariu nun tusen [= nun tienen fuse;
nun tusen a naide].
El presidente y el secretariu nun se tusen [= dn a otru].

2.1.5. Ye posible la presencia de formes pronominales de com-
plementu en funcién de dative®, pero siempre nestes condicicnes:

a) Coesistencia na mesma oracidn con un sintagma en funcién
de complementu 1éxicu, col que nun concuerda en persona.

b) Elsintagma de complementu Iésicu ha tar acompafidu d’arti-
culu o de dalgin identificador.

Exemplos:

.Y viénesme al porteru ensin les llaves?
L.a piedra caydnos al nefiu en piesin.

Pero esi complementu morfoldxicu nun pue concordar col suxe-
tu, lo que significa que nun esiste, enténcenes, dative concorddu
{(a nun ser que xulguemos comu talos los incrementos reflexivos

vistos en 2.1.3).

2.1.6. Colos verbos intransitivos camentamos que nun hai nen-
guna dificultd pa I'apaicién del /se/ impersonal que, al empar que
bloquia la funcién de suxetu lésicu, fai lo mesmo cola d’atributu,

camud4ndolu nun aditamentu alverbial: Yese bonu a Ia fuerza >

Yese asina a Ia fuerza. Otros exemplos:

? Pal conceutu de «dativur, vei Salvador Gutiérrez Ordéiiez, «Sobre los dativos
*superfluos’, Archivirm, XXVILXXVIIL, pp. 415-452. Alvarez Fernéndez-Cariedo,
en Cabrales, op. ¢it., p. 70, aporta un exemplu con verbu intransitive de lo gue I'autor
llama «dativu éticus: Mi vas a cair; pacz, de toes maneres, un simple complementu
non concorddu. El gallegn, a diferencia del asturianu, amuesa una gran facilida pal
usu del dativu con toa mena de verbos, almitiende mesmamente la xuntura de dos
d’ellos: Meu pai veiche a peor, A rapaza éralle neta, Morréuchelleme a vaca do meu
fillo (Rosario Alvarez & otros, op. cit.}; Esta moza é-che moi nova (Ricardo Carballo
Calero, Gramatica elemental del gallego comiin, 7° ed., Ed. Galaxia, Vigo, 1979).
Esi usu «gallegu» del dativu rexistrase tamién nel dominiu del gallego-asturianu:
Véocheye con mentiras (José Garcia, EI habla de El Franco, Mieres, 1983, pp. 171-
172).

Equi tase bien a gustu,

Entrase per esa puerta y salse per esa otra.

Vivese d’oyies.

Agora nun s’emigra nada a I’ Arxentina.

N’avién llégase a Madrid en pocu tiempu.

A Llanes vase per esa carretera.

Agora col coche dndase menos.

Acabante la guerra morriase de toles malures.
Depués de xintar pigdzase un poco y llueu al trabayu.

Ye claro que la llingua ufre otres posibilidaes sintdctiques d’exe-
cutar esta impersonalizacién: indefinfu Ain/ (Un ye bonu a Ia fuer-
za, Un vive d’oyies), 2° persona del singular ( Yes bonu a la fuerza,
Vives d’oyies), 3° persona del plural (Na posguerra morrien de to-
les malures), 1° persona del plural {Somos bonos a la fuerza). Pero
ello nun quier dicir qu’heba torga nenguna pa la impersonaliza-
cidén con/se/. Namdi’l que I'usu tea meyor o peor afitdu ye a decidir
qu’unes construcciones paezan més normales guotres'.

2.2. Con verbos intransitivos non pronontinales de suplementu.

2.2.1. Otra mena de verbos intransitivos non pronominales son
los que s’asocien a sintagmes nominales precedios de preposicion
y con funcidn de suplementu. Nesti casu atépense verbos comu na-
guar por, allampiar por, golar por, rispir por, carecer de, equivalir
a, apencar con, abusar de, desconfiar de, arrenegar de, depender
de, mirar por, mirar de, beber de, beber per, comer de, comer per,
tocar de, sonar a, reparar en, aspirar a, cuntar con, facer de, cre-

yer en, pensar en, falar de, charrar de, etc'.

1 Juan Carlos Garcia, op. cit., afirma que la constraccién impersonal Yese buenu
a Ia fuerza paez inusual porque «la forma verbal ye parece no contar con fuerza fénica
suficiente para soportar vn cliticos, pero si un procliticu (; Por qué se ye esclavu del
ganao?). Pel so Hau, y acordies tamiéa con elli, la forma ta almitiria ensin problemes
un encliticu: Aguftase bien. Nanuesa opinion, les formes ye, fa nun amuesen nengu-
na dificultd p’acompanase del impersonal /se/ procliticu o encliticu.

! Pa tolo que se refier a la funcion de suplementu en castellanu, vei Hortensia
Martinez Garcia, E! supiemento en espanol, Ed. Gredos, Madrid, 1986. Antonio



No que se refier al emplegu de reflexivos, estos verbos compor-
tense mui asemeyao a los del apartdu 2.1,

2.2.2. En primer llugar, nun siendo a espansionase en sintag-
mes d’implementu (suplementu y implementu son alternativos y
incompatibles col mesmu verbu). estos verbos enxamads s’acompa-
fien d’implementu reflexivu, nin puen producir construcciones
con /se/ de pasiva reflexa.

2.2.3. De la mesma manera que 1os transitivos «puros», los ver-
bos d’esti apartdu tampocu nun paez que puedan acompafiase
d’incrementu reflexivu. N'efeutu, secuencies comu *Ndguome
por dici-ylo, *Alldmpiense por ver a Ios fios, *Lluis carezse del es-
tdmagu o *L'otru dia comimones del pan que nos traxisti, siénten-
se comu inviables dafechu n’asturianu. Contrariamente a lo que
viemos en 2.1.3, agora nun atopamos esceiciones a esta observa-

cion.

2.2.4. Almitenla presencia d’un complementu non concorddu:
Eso equivalte a un afiu de cotizacion.
{Num m’abuses del tabacu!
Tt a to ma mira-y bien pola casa.
Nun nos fales de Ies xanes.
Nun me bebas del xampdn, que queda poco.

Y tamién d'un complementu concorddu, pero nesti casu’l pro-
nome valligdu necesariamente a un contenfu reflexivu que pue re-

forzase con sintagmes del mesmu contenfu:

Meildn, en La cracidn simple en Ia prosa castellana del siglo XV, Uviéu 1991, pp.
111-112, considera qu'en construcciones comu beber de, dar de, escoger de, ensefar
de, el sintagma precediu de /de/ yera un implementu. Camentamos que pal asturianu
madernu esto nun ye vilido, dau’l distintu comportamientu sintdcticu d’estos sintag-
mes: Nun toques el cable » Nun lu toques, Nun toques del cable » Nun foques d'él,
Paez razonabie que seyan suplementos; asina los considera Sudrez Ferndndez, Les
preposiciones asturianes, Principdu d’ Asturies, 1989. Mds sobre eses construcciones
pue atopase en Cano Gonzilez, «En torno al partitivo en bables, Actes del XVI Con-
grés Internacional de Lingiiistica i Filologia Romanigues, Palma de Mallorca, 1985,
pp. 499-315.

Nua fe togues de la mancadura [=ati mesmu], qu’enceta.
Tocamonos de la ropa [=2 nds mesmos].
Munches vegaes filome [=a min mesmu] d’aquelles domines.

oun conteniu reciprocu, reforzdu o non con sintagmes afayadizos:

Tocimonos de 1a ropa [=unos a otros, Un a otru].
Faidronse [=unos a otros} de les coses del pueblu.

2.2.5. Almiten la presencia de dativos non concordaos, nes

mesmes condiciones que les vistes en 2.1.5:

Nun nos toques de la mancadura al probin, que-y duel.
Falame al nenu de les coses del pueblu.

Pero tampocu-yos ye dao construyise con dativos concordaos,
que nun serfen mis que los incrementos reflexivos yd desaniciaos
en2.2.3.

2.2.6. En tolos casos, estos verbos nun tienen nengtin inconve-
niente pa impersonalizase por aciu de /se/:

Nun se nagua por nada cuandu se tien too.

Carezse del pulm6n por muncho fumar.

¢ Qué se fai? Apéncase' colo que se tien, qué vas facer.
N’abondos paises abusase del mds probe.

Nel nuesu conceyu mirase polos vieyos.

Naquelles démines desconfibase muncho de los estranxeros.
Cuandu se ye mozu depéndese de los pas.

Nesa llacuada comfase pel quesu por demis.

Cuandu habia sidra, bebiase per ello que yera gloria velo.
Cuantaya que se fala de lo que-y pasé a Pedro.

Esto nun ye torga pa que la impersonalizacidn pueda llograse
por aciu d’otros procedimientos (vei 2.1.6).

2.3. Con verbos intransitivos pronominales de suplementu.

2.3.1. Otros verbos intransitivos asdciense tamién a sintagmes
preposicionales en funcién de suplementu y son, al mesmu tiem-
pu, pronominales, lo que significa que nun son a emplegase si nun
s’acompafien d’un pronome concorddu. Tratase de verbos comu
guexase de, enfotase en, arrepentise de, atrevese a, engarrase
con, astenese de, ufanase de, enterase de, esmolecese por, burlla-

se de, chanciase de, referise a, etc.

Dalgunos d’estos verbos presenten otra version non pronominal
(transitiva o non), pero col significiu mds 0 menos camuddu. Vé-
moslo nestes oposiciones: agarrar / agarrase con, amarrar / ama-
rrase con, despidir / despidise de, allegrar / allegrase de, paccer /
paecese a, acordar / acordase de, facer / facese con, atopar / atopa-
se con, doler / dolese de, rir / rise de, negar / negase a, etc.

La particularidd d'estos verbos consiste xustamente na presen-
cia del pronome concorddu comu obligdu incrementu reflexivu:
Lluis quéxase de les multes, Yo enfotome nel médicu, Nun s’atre-
ven a tanto, Nun Pesmolezas polo gue dixisti, etc.

2.3.2. Elfechu d’espansionase por aciu d'un suplementu impi-
de qu’apaeza un implementu. Poro, estos verbos enxamds apae-
cen en construcciones de pasiva reflexa.

2.3.3. Puen dir acompaiiaos de complementu non concordéu:
Tuvo quexdndose-yos tol dia, ArrepintiGse-yos tarde, Nun te me
burlles, etc.

Tamién puen dir acompanaos de dativos non concordaos, en
coesistencia con sintagmes sustantivos en funcién de complemen-
tu (con articulu o otru determinativu), y espresando la participa-
cion o interés del suxetu nel procesu verbal: Liufs quexdse-yos al
alcalde, Nun te m’arrepientas al cura a estes altures.

Pero ta-yos negdu cualquier pronome concorddu (entendiu
comu complementu 0 comu dativa) que nun seya I'incrementu;
ente otres razones, porque eso empobinaria a hipotétiques se-
cuencies / incrementu + dativu concorddu / , comu serien *meme,

“tete, *sese, etc.

2.3.4. De lamesma manera, I’obligdu incrementu reflexiva im-
pide que’l pronome dtonu s'interprete comu complementu de con-
tenfu reflexivu o reciprocu. Diestamiente, nel casu d’estos verbos
(y contrario a los demds) los contenios reflexivos han espresase
forzosamente por aciu del sintagma / preposicién + pronome pre-
posicional + mesmu/:

Quéxense d’ellos mesmos.
Enfotdmonos en nés mesmos,
Engarrdisvos con vés mesmos.

Nun r’acuerdes de ti mesmu.

Y los contenfos reciprocos cola presencia obligada del sintagma
fin + prep. + otru/ o/ unos + prep. + otros/:

Quéxense in d’otru, unos d’otros.
Enfotdmonos unes n’otres, una na otra.
Engarrdisvos unos con otros, un col otru.
Nun nos acordamos unos d’ctros, un del otru.

2.3.5. De nueves, la obligada presencia na 3* persona del incre-
mentu /se/ nun dexa Hugar a qu'esti pueda interpretase con valores
d’impersonalizacién. Tampocu nesti casu nun ye posible una hipo-
tética secuencia /*sese/ correspondiente a /incrementu + imperso-
nal/. D’aende ye que la impersonalizacion lldgrase siempre pelos

medios yd mentaos en 2.1.6. Exemplos:

Nesti pafs nun se quexa Un de viciu.
Nesti pais nun te quexes de viciu.
Nesti pais quéxense muncho de viciu.

Nesti pais quexdmonos muncho de viciu.

Enfétase un nos politicos y llueu nun te faen casu.
Enféteste nos politicos y llueu nun te faen casu.
Nesi pueblu enfétense muncho nos politicos.
Enfotdmonos nos poiiticos y llueu nun faen casu.



2.3.6. En resume: los verbos pronominales de suplementu na-
méi aimiten como dtonu concorddu "obligdu incrementu reflexi-
vu, del que nun puen prescindir.

El mesmu comportamientu amuesen verbos comu safase,
arronchase, esmucise, fugase, desmayase, portase, enclicase, en
solidaridd siempre con un reflexivu. Estrémense de los ya vistos
nesti apartdn nel fechu de que nun s’asocien a la funcién de suple-
mentu: Arrénchase tin cuandu pue, Arrochidmonos unos d’otros,
Fuguémonos in d’otru, Con tanta calor desmdyasc un.

3. Pronomes reflexivos con verbos transitivos.
3.1. Con verbos de conteniu siempre activu.

3.1.1. Referimonos nesti apartau a los verbos que siempre tie-
nen conteniu de voz activa, esto ye, que desendolquen un procesu
esterior al suxetu axente y voluntariu per parte d’él nel so orixe.
Destamiente, con una oracién comu

Yo llavo tolos dies.

entenderdse que ‘yo executo 1'aicién de llavar fuera de min mesmu
(quiciabes sobre otres persones, animales o coses)’; enxamas §°in-
terpretard que’l procesu de llavar asocede en ‘min mesmu’, nin

que tien comu paciente ‘yo mesmu’,

Si se quier especificar o atrocar entd m4s el campu d’aicion se-
méntica del mesmu lexema verbal, pues espansionase ésti con un
sintagma en funcidn d’implementu:

Yo llavo /a ropa tolos dies.
Y, pa cabu, cuandu I'axente del procesu verbal se convierte a si

mesmu n’oxetu paciente d’esa aicidn, taremos ante construcciones
reflexives comu

Yo ldvome tolos dies.

Nestos casos, la reflexividd aportala namdi’l pronome concor-
ddu. El fechn de que ['aicién verbal se reflexe nel suxetu axente
nun quier dicir que’l verbu dexe la so condicidn d’activu, semanti-
camente falando. O seya: nun pue confundise reflexividd con con-
teniu mediu (vei 3.2.1).

Nesti grupu de verbos de conteniu siempre activu atdpense
(amds de llavar)} miles de verbos, comu ver, dar, regalar, comer,
beber, facer, querer, buscar, llevar, trayer, xulgar, sacar, mercar,
vender, conocer, tarrecer, cortar, etc., etc.

3.1.2. Y asina, estos verbos necesiten siempre esplicitar los pro-
nomes dtonos correspondientes si quieren Hograr la reflexividd nel
implementu. Comu siempre, €l conteniu reflexivu pae ser refor-
z4u coles espresiones «a min (i, sf) mesmu», «yo (1, €l...) mes-
mu»:

T afaitasti’l bigote » afaitastilu.
Ta afaitdstite [=a ti mesmu].

Nés tocdbemos la llana » tocdbemoslo.
Nos tocabemonos [=a nés mesmos).

Yo xulgo io que ilei » xtilgolo.
Yo xtlgome [=a min mesmu].

Vs veis la pelicula > veista.
Vas veisvos toles selmanes [=a vis mesmos].

Lluisa cort6 la llefia » cortdlo.
Eluisa cortdse con esa navaya [=ella mesma].

Etc.

El conteniu d’estos pronomes reflexivos pue ser reciprocu si'l

suxetu ye plural o coleutivu; nesi casu, toa posible ambigiliedd pue
desfacese esplicitando’l conteniu reciprocu colos sintagmes /in +

preposicion + otru/ o funos + preposicidn + otros/:

Nés tocdbemonos (unos a otros, Un a otru).
Vs veisvos (unes a otres, una a otra).
Ellos dos xtlguense mal-(in a otru).

Con verbos transitivos. cieries restricciones nel emplegu del im-
plementu reflexivu nun tienen que ver cola gramaticalidd de les
construcciones, sindn colo creyibles que seyan respeuto a la reali-
d4 a que faen referencia. Asina, secuencies comu Yo cémome (a
min mesmu), Ti bebeste (a ti mesimu), El bésase (a sf mesmu),
Nds echdmonos a nds mesmos (‘fuera d’un sitiv’), Vs venddisvos,
Ellos fréguense son gramaticales dafechu.

Esisten verbos que s’acompafien necesariamente d’un imple-
mentu reflexivu, seya con conteniu reflexivu o reciprocu. Nesj
grupu atépense cartiase, y quiciabes engarrase, cozcase, agarrape-
lase (si éstos nun son verhos de suplementu con incrementu refle-
xivu, vei 2.3.1).

3.1.3. La presencia del complementu en formes non concordaes

nun tien llende nenguna:

Yo cémpro-y un coche (al mio fiu).

T4 compresme un coche (a min).

To ma lldvarte les manes (a ti).

Nos Hlavamos-yos les manes {a los nefios).

Sin embargu, la presencia de complementos concordaos ta res-
trinxida n’asturianu namdi a la pura reflexividd, y solamente na-
quellos casos nos que se quiera esplicitar que’l destinatariv de ai-
cién verbal promovida pol axente ye ['axente mesmu. Esta esplici-
tacion pue presentase por una d’estes dos razones:

a) Necesidd d’amosar un destinatariu non sobreentendiy.

b) Enfasis pa destacar un destinatariu y4 sobreentendfu.

Fuera d’estos casos, 'asturianu nun emplega complementos refle-

Xivos.

3.1.4. Vamos ver exemplos del primer casu (presencia de com-
plementu reflexivu por necesidd d’amosar un destinatariu non so-
breentendiu). Nesta oracion:

Ti regalasti’t coche

sobreentiéndese qu’esiste un destinatariu (regalase daqué a da-
quién), pero en principiu ello mun implica que lo seya I'axente de
Iaicién («tii»), sindn otros receutores; notdi que nun ye posible
*Td regalasti’l coche a ti mesmu. Pa llograr la reflexividd, esto ye,
pa esplicitar que’l destinatariu (non esperu) ye I'axente mesmu
fadrd falta introducir el compiementu concordéu, que pue ser re-

forzéu colos sintagmes yéd conocfos'?:
Tu regaldstite’l coche [=a ti mesmul.

Asina, esta oracién entra n’oposicién con otres con complemen-
tu non concorddu, como Ti regaldstime’l coche (a min), Tif rega-
1dsti-y el coche (a él).

Lo mesmo asocede cuandu’l reflexivu se fai necesariu pa esplici-

tar un conteniu reciprocu:
Pedro regalé un coche [=a ofros].
Los fios del conde regalense coches [=unos a otros, in a

otru].

Otros exemplos:

2 En Parres {Alonso Vallina, op. ¢it., p. 133} recuéyese esti claru exemplu de
complementu reflexivu, con refuerzu: Pepa hase ella misma los vistios.



Yo faigo café.

Yo faigome café [=a min mesmu].

Nos facémonos cafés [=a nés mesmos; unos a otres, in a
otru],

Xuan sirve cerveces.
Xuan sirvese cerveces [=a elli mesmu|,
Ellos dos sirvense cerveces [=a ellos mesmos; Gn a otru].

Nés diximos coses.
Nds diximonos coses [=a nds mesmos; unos a otros, 4n a
otru].

3.1.5. Darréu vamos ver exemplos del segundu casu (énfasis pa
destacar un destinatariu y4 sobreentendiu}. Nesta otra oracién:

Tu llaves la cabeza

el destinatariu sobreentendiu yd nun ye ayenu al suxetu axente, si-
non ¢l mesmu, debio a que nun contestu normal Pimplementu la
cabeza identificase comu perteneciente (en rellacidn de posesidn)
con esi axente. Ye esta la razon pola que, tando implicitu esi des-
tinatariu, resulta innecesario dafechu que’un complementu refle-
Xiv 0 un posesivu apaezan pa esclarialo: *Tii llaveste la cabeza,
*Tii llaves la to cabeza. Lo mesmo en Enxagiies les manes, Xulio
come les uries, El rapacin sacé Ia llingua, Liimpiaron los pies al en-
frar, etc.

Agora bien, esto nun quier dicir que n’asturianu siempre tea
torgada Papaicién de complementos concordaos con verbos tran-
sitivos. Pelo contrario, éstos podiien emplegase en contestos onde
se quixere destacar enfdticamente la reflexividd, esto ye, que’l
destinatariu ye’l propiu axente (y non otru eiementu)'®. Por exem-
plu:

2 Poro, nun podemos tar d’acuerdu con Sudrez Ferndndez, Los blegueadores. ..,
cuandu presenta comu inviable dafechu la espresién Entafarréme les manes. Pela so

A quién-y llavasti }a cabeza?

— A naide; llavéme la cabeza a min mesmu (yo mesmu).
O:

— A min me ilavé la cabeza!

O bien:

iLlavéte la cabeza’l peluqueru?
- Non, llavéme la cabeza yo mesmu.

N°otros contestos. la presencia del clfticu concorddu ye impres-
cindible en visu a espresar el conteniu reciprocu nel complemen-
tu’, que pue reforzase por aciu del sintagma /unos + preposicién
+ otros/, fin + preposicién + otru/. Cotexdi estes dos oraciones:

Los nefios llaven la cabeza [=catin a si mesmul].
Los nefios [lavense a cabeza [unos a otros, 1n a otru}.

3.1.6. Son tamién posibles dativos non concordaos col verbu,
en coesistencia (pero non en concordancia) con sintagmes léxicos
en funcién de complementu, y espresando la participacion o inte-
rés del suxetu nel procesu verbal:

Nun me llaves la cabeza al nefiu.
Diéronnos el Premiu Nobel a Nelson Mandela.

Pero lo que n’asturianu ye inviable dafechu ye un complementu
en forma de dativu concordau pa espresar 'interés o participacién
del axente na aicién promovida por €] mesmu. Poro, refiiguense
comu gramaticales n’asturianu:

parte, Garcia Garcia, Comportamiento de /se/..., ve més prudente: «Hemos obser-
vado que raramente se utilizan construcciones como Quemdse les manes, prefirién-
dose aquellas sin /se/: Quemd les manes».

1* En gallegu: Rosario Alvarez & otros, op. dit., p. 179: «Unicamente pode darse
un dativo reflexivo cando equivale a para s ou en construccidns de reciprocidade»;
con exemplos: Resérvome o dereita de interpelalo, Déronse moitos golpes, Pregin-
tome a mitido que serd defa. Dixéronse cousas tremendas un d outro.

*Buscdisvos un trabayu que dea dineru.

*Dime una vuelta pel parque.

*Esi farton comiése un bon platdu de fabes.
*Montémonos un negociu redondu.

*L’escolfn trdxose los llibros nuna cartera.
*Tamos deprendiéndonos 'inglés nesa academia.

Pero si: Buscdis un frabayu qgue dea dineru, Di una vuelta pel
parque, Esi fartén comid un bon platdu de fabes, Montemos un
negociu redondu, L’escolin traxo los libros nuna cartera, Tamos
deprendiendo I'inglés nesa academia®.

3.1.7. Con esta mena de verbos transitivos son posibles cons-
trucciones de pasiva reflexa, onde se bloquia la funcién d’imple-
mentu y onde’l primitivu implementu se camuda en suxetu lésicu:

El pelo ll4vase con xampii; les manes lidgvense con xabon.
Viéndese pisu y alquilense apartamentos.

Fdense trabayos a ordenador.

Riixese que van baxar los precios!®.

3.1.8 Ltimense construcciones impersonales con /se/, aquelles
onde’l primitivu implementu permanez comu talu precedfu de /a/,
al empar que se bloquia la funcién de suxetu Iésicu. Ye posible que

5 Dende ["asturianu actual, veriense comu claros castellanismos exemplos comu’l
recayiu por Cano Gonzilez nel Quixote de {a Cantabria: Alld se la sepia. Sicasi, nos
sieglos XIITy X1V «...no parecen ser de uso muy frecuente, pero los pocos ejemplos
documentados nos indican que ¢l asturiano, como cualquier lengua romdnica, estd
también inmerso dentro de las tendencias, o particularidades lingiiisticas de ias len-
guas romanicas» (Antonio Meildn, «La funcidn de complemento en asturiano medie-
val», Lietres Astuniangs, 43, 1992, pp. 37-50). Exemplos: E renungio [a carta porque
mi nos diestes Ja villa de Artos (del monesteriu de San Bartolomé de Nava, 1227); Er
mando gue del heredamiento de Cabrales e de Maleaya e de Castella gue partido non
ye, que dian a Dicgo Fernandiz [...], e yo me Je parto dello que 12 mia alma non pene
porello (fdem, 1289). En gallegu, el refugu al dativu concorddu ye mui semeyu al que
tien I'asturianu: Comin un par de ovos, Merécelo, Merece unhas azoutas, Lava as
mans (Instituto da Lingua Galega, Galego 2, pp. 111-114).

16 Un casu particular ye’l de Ja construccién dizse que, qu'alterna con diz que. Asi-
na, Di gu'hubic (Alvarez Fernandez-Canedo, Cabrales, p. 70).

n’asturianu estes construcciones nun seyan d’aniciu autéctonu nin
atoparen el so sitiu afayadizu nel sistema y na fala. Pero, magar
que minoritazies o frutu de castellanismu, ye posible atopales:

El llunes llamése a les abogaes del casu pa declarar,
Matése a munchos inocentes por nun obedecer.
Nesti barriu conozse a Mari comu La Roxa.

A Xuan vidselu cazando pegues l'otru dia.

A los fios de Nando sdcaselos pela pinta.

(Ye evidente qu’estos contenfos impersonales llégrense davezu
por aciu d’otros procedimientos, especialmente "emplegu de [a 3°
persona del plural: El llunes llamaron a les abogaes del casu pa de-
clarar, Mataron a munchos inocentes por nun obedecer, Nesti ba-
rriu conocen a Mari comu La Roxa, A Xuan viéronlu cazando pe-
gues otru dia, A los fios de Nando sdqueslos peia pinta).

Nun hai dulda de que n’asturianu los sintagmes /a les abogaes/,
/a munchos inocentes/, /a Mari/, fa Xuan/, /a los fios de Nando/,
asdciense a funcion d’implementu, nel intre que sclamente permii-
ten la sustitucién por /lu, la, lo, los, les/, y non /-y, -yos/. Asina: Ef
Iunes Nlamoseles pa declarar, Matéselos por nun obedecer, Nesti
barriu conézsela comu «La Roxa», A Xuan vidselu cazando, A los
fios de Nando sdcaselos pela pinita. Ye estil'inicu casu en que ["as-

turianu permitiria la secuencia pronominal /se + lu, la, lo, los, les/
17

3.2. Con verbos que Llogren conteniu mediu con implementu

reflexivu.

17 Sicasi, en castellanu nun ta claro si esi mesmu sintagma fai funcion de comple-
mentu, d'implementu, o si representa una neutralizacion de dambes funcienes. La
dulda produzse porque’l referente que normalmente dexa ye /le, les/, mesmamente
n’4rees non leistes: Vio a fas chicas pasar » Se les vio pasar, Se coadend al reo » Se le
condend, anque pue dase tamién apaicion de formes d'implementu: Se Jz condend.
Pa esta cueslion. vei José Antonio Martinez. «Sabre el /se/...»: y Marina Fernandez



3.2.1. Otru grupu de verbos transitivos amuesen un doble con-
teniu semdnticu cuandu s’acompaiien d'implementen reflexivu.
Pongamos comu exemplu’l verbo afogar. Comu transitivu que ye,
pue desendolcar un adyacente implementu:

Elllocu afogd’ gatu.

Esi adyacente implementu pue ser reflexivu si’l suxetu axente ye
al mesmu tiempu oxetu paciente de Paicion:

Elllocu afogd’] gatu y llueu afogdse (a si mesmu).

Nesta oracion evidénciase un emplegu reflexivu nel intre que
pue apaecer el refuerzu a sf mesmu. La reflexivid4 nun fixo que’l
verbu afogar perdiere’ so conteniu activu; I'aicidn espresada por
afogar empobinase fuera del suxetu (ye’l pronome se’l que la tor-
na él) y naz d’una voluntd de so.

Pero ye otro lo qu’atopamos na oracidn siguiente:

Xulia afogdse cuandu taba bafidandose na playa, porque la
mar taba mui mala.

Agora’l verbu afogar, por aciu de se, convirtiése nun verbu in-
transitivu con contenfu de voz media: ['aicidén asocede nel suxetu

mesmu, y produzse ensin la so volunta.!®

Lagunilla, «Acerca de la secuencia se impersonal + enclitico de 3° persona: juna res-
triccién superficial?», Revista Espariola de Lingiifstica, 5, 1, 1975, pp. 177-193).

¥ Asina asocede en gallegu: «...Hai un grupo de verbos que, con suxeito animado
e na construccion reflexiva, 6 totalizarse a accién no suxeito, adquiren certo cardcter
intransitivo, e en certa medida cambia o seu significado con respecto 6 do mesmo ver-
bo en construccion non reflexiva: Afonse erguen a cesta de seguida, Afonso ergueuse
de seguida» (Rosario Abvarez & otros, op. ¢it., p. 178). Lo mesmo qu'en castellanu,
e} conteniu mediu nun tien n’asturianu nengin morfema verbal especificu. Pal con-
ceutn de «voz media» aplicdu al castellanu, puen vese Manuel Iglesias Bango, «<La

Comu’l verbu afogar compértense levantar, echar, volver,
mancar, poner, matar, etc.

Otros exemplos del mesmu fendmenu:

El marqués maté un coriu.
El marqués matose (a si mesmu) d’un disparu.
El marqués matdse col coche nun accidente.

Al rapacin mancélu Xuan.

El presu mancése (a si mesmu) pa que lu llevaren al hospi-
tal.

El probe picador mancése con unes mampostes.

Al rapacin pinxolu Pedro na primera fila.

El rapacin punxose {a si mesmu) nel primer puestu de la
liista.

El rapacin piinxose collordu cuandu-y lo dixeron.

(De toes maneres, hai casos nos que’l contenfu semdnticu del
verbu fai perdificil concebir significdu activu reflexivu: sentdse,

derrodiyéme).

Léxicamente, cuandu’l verbu caltién el so carduter activu, I'im-
plementu morfoléxicu pue significar non sole reflexividd (comu
nos casos d’enriba}, sinén tamién reciprocidd:

Les fieres afogdbense {a si mesmes, unes a otres, una a
otra).

Los rapacinos van mancase (a si mesmos, unos a otros, n
aotru).

voz medias, cap. [V de La voz en Iz gramdtica espafiofa, Universidad de Leén, 1991;
o Fernando Lazare Mora, «Observaciones sobre se medio», Serta Philologica F. L4-
zaro Carreter, vol. 1, pp. 301-307, onde defende la condicion morfoldxica de Ya voz
media n’espanol.

3.2.2. Nel emplegu comu verbos activos, ufren la posibilida
d’acompafiase de complementu concorddu, siempre comu espre-
sién de reflexivida o reciprocida, pudiendo reforzase por aciu de
los sintagmes correspondientes. Exemplos:

a) Espresando destinatariu non sobreentendiu:

Llucia afogdse les esperances (a ella mesma).
Elles afogabense les esperances {a elles mesmes, unes a
otres, una a otra).

b) Espresando énfasis en destinatariu sobreentendiu:

Antdn lievantése les brazos (€l mesmu).
Ellos llevantdronse los brazos (ellos mesmos, unos a otros,
dn a otru).

3.2.3. Respeutu al dativu, obsérvase que mentantu ye posible
I'apaicidn del non concorddau {Lluis llevantome los brazos al
neriu}, el sistema asturianu niéga-y al concorddu toa posibilidd
d’emplegu. Asina, dirdse

Lluis llevanta esa lldbana y ponla entiba.
Yo manqué al nenu ensin querer.
Elllocu afogé’l gatu.

A Fernando nun lu punxisti na llista.
Esti dia nés matemos un gochu.

ynon *Lluis llevdntase esa lldbana y ponla enriba, *Yo manquéme
ai nefiu ensin querer, *El locu afogése’l gatu, *A Fernando nun te
Iu punxisti na llista, *Esti dia nds matémonos un gochu.

3.2.4. Dau’'l calter transitivu y non transitivu d’estos verbos,

podemos atopar construcciones de pasiva reflexa, impersonales y
impersonales de verbu intransitivu. Y asina.

a) Pasiva reflexa, derivada del contenfu activu:

Nesti pais afuéguense les esperances.
Na caceria matdronse corios asgaya.

b) Impersonal, derivada del conteniu activu (col alvertimientu
ya fechuen 3.1.8):

Bien que s’afogaba a los trabayadores naquellos anos.

¢) Impersonal de verbu intransitivu, conteniu mediu. Nesti
casu, la presencia de /se/ nun garantiza la impersonalizacién, la in-
transitividd nin el contenfu mediu. Asina, por exemplu, en Afué-
gase con tantu fumu, /se/ interpretardse comu implementu reflexi-
vi, y el conxuntu /afuégase/ entenderdse comu activu o mediu,
acordies colos contestos. La oracion nua tien calter impersonal; de
fechu, pue apaecer un suxetu [ésicu: La xente afuégase con tantu
fumu. Pa llograr qu’esta oracion seya interpretada comu intransi-
tiva, impersonal y media, tendrd que s’emplegar 'indefiniu :n,

una:
Afuégase iin con tantu fumu.
Otros exemplos:

De tanto glayar ponse tn malu.
Mitase una trabayando pa nada.
Dempués d'unos aios vuélvese lin escépticu,

3.3. Con verbos que llogren conteniu mediu ensin implementu
reflexivu.

3.3.1. Estos verbos amuesen, comu los del apartdu 3.2., conte-
niu activa o mediu. La diferencia afiyase en qu'agora’l significiu
de voz media llograse ensin I'implementu reflexivu,

Destamiente, un verbu comu secar pue implementase con un



sintagma nominal, presentando [’aicidn calter activu y voluntariv;

secar ye un verbu transitivu:

Xulio secé la ropa > secdio.

Esi calter activu y voluntariu nun se pierde con un impilementu
reflexivu, reforzdu o non. Nesti casu, la reflexividd fai necesaria
Papaicién del pronome dtonu:

Xulio secdse (a si mesmu, él mesmu) con una toballa.
Lo mesmo si’l contenfu ye reciprocu:
Xulio y Maria secdbense (in a otru) con una toballa.

En resultancia, con estos verbos la presencia del implementu
pronominal dtonu tien siempre contenfu reflexivu (o reciprocu),
enxamds de voz media.

La intransitivid4, la involuntaried4 y el contenfu mediu algs-
mense prescidiendo del implementu reflexivu. Ye lo qu’asocede

nesta oracion:

Xulio seco asoleyandose media hora.

onde agora secd equival a ‘quedo secu’'’.

Esti comportamientu semdnticu y sintdcticu compdrtelu n’astu-
rianu una riestra [larga de verbos: alloriar, amoriar, ablucar, aban-
gar, resquebrar, alloquecer, fundir, abombiar, asomar, parar, xe-
lar, doblar, avieyar, nublar, fartucar, plasmar, secar, torcer, mo-

yar, dormir, ferver, abrir, cocer, volver, emporcar, salvar, esmi-

1% Rosario Alvarez & otros, op. cit., exemplifiquen esti fenémenu en gallegu col
verbu afogar: Cacu 6 rio e afogou nunha poza (involuntario); Non sei, disque se afo-
gou (voluntario). Pue vese que’l fendmenu, siendo’l mesmu que n’asturiana, nun se
produz siempre nos mesmos casos: el verbu afogar llograba na nuesa llingua conteniu
mediu ‘involuntariu’ por aciu d'un reflexivu (vei 3.2.1.).

gayar, atontecer, afatar, romper, cascar, agachar, apartar, retirar,
baxar, xubir, blanquiar, aguapecer, quemar, calentar, esfrecer,
callar, aferruniar, etc., etc.?.

Otros exemplos:

Los nenos quemaran al sol.
Los nenos quemaronse {ellos mesmos, Gn a otru, unos a
0tros) con esi mecheru.

Calentasti al fueu.
Calentastite (a tt mesmu) con esa estufa.

Salvastis, que liegaron los bomberos.
Salvastisvos (vOs mesmos, Un a otru, unos a ofros) porque
fuestis ptadosos.

Llara aguapecié muncho.
Llara aguapeciose muncho {ella mesma) con cremes pa dir
a la fiesta.

Yo plasmé con tantes babayaes.

Yo plasméme (a min mesmu) coles babayaes que yo mes-
mu taba diciendo.

Nés plasmdmonos (Un a otru, unos a otros) cuandu fala-

mos asina.

3.3.2. El doble comportamientu d’estos verbos pue dar llugar
dacuandu a ambigiiedades. Asina, por exemply, nesta oracion:

Cuandu Xuan fala muncho, cansa.

el verbu cansar pue interpretase de dos maneres:

% Vej esti exemplu de conteniu mediu recoyiu por Alvarcz Fernindez-Casedo en
Cabrales, p. 70: Esta vaca fion harta fdunca, que Pautor traduz al castellanu comu
«Esta vaca no se harta jamdss.

a) Comu activu ensin implementu lésicu: “Xuan produz cansan-
ciu a los demads por falar muncho’.

b) Comu mediu: ‘Xuan queda cansdu €] mesmu por falar mun-
cho’.

3.3.3. Nel so papel de verbos intransitivos (voz media) compdr-
tense comu los y4 vistos en 2.1. Y asina, puen levar un comple-

mentu non concordau;,

El vasu rompi6te porque ye mui esiidiosu.

La ropa que ta en tendal ya vos seco.

Va fervenos la lleche.

El tiempu abri6-yos cuandu menos o esperaben.
Esi pan esmigédyate nes manes.

Nos exemplos d’enriba nun hai Hlugar a m4s interpretacion que
la /verbu intransitivu + complementu/. Una posible interpreta-
cién comu / verbu transitiva + implementu/ nun ye a llograse, pues
nos exemplos ye inverosimil que fos suxetos vasu, ropa, lleche,
tiempu, pan, exerzan comu axentes de les aiciones romper, secar,
fervér, abrir, esmigayar, scbre persones, representaes éstes polos
implementos dtonos.

Sicasi, I'ambigiieda pue dase nel intre que desapaecen eses cir-
cunstancies. Y asina, fuera de contestu, cdnsame na oracién

El nefiv nun quier comer y cdnsame muncho,
pue entendese de dos maneres:

a) Intransitivu de contenfu mediu + complementu /me/: ‘Qué-
dame percansau’, n‘oposicién a A la ma cdnsa-y muncho.

b) Transitivu de conteniu activu + implementu /me/: Déxame
percansdu, n’oposicion A Ja ma cdnsala muncho.

3.3.4. Comu intransitivos, d’estos verbos ha albidrase que refu-
guen en principiu un incrementu refiexivu comu «enfatizador d’in-
transitividd», comu viemos en 2.1.3. que ye enclin del asturianu.

Y, n’efeutu, asina paez:

Yo avieyé muncho.

T plasmes colo que te dixeron.
El calla por nun falar.

Allorié con tantu rufu.

Baxé al mercdu pela manana.

y non *avieyéme, *pldsmeste, *céllase, *alloriéme, *baxéme.

Ello ye, de toes maneres, gu’otros verbos permiten 'usu del re-
flexivu (anque mun lu prefieren nin mAs nin menos) ensin que re-
sulte ayeno a la llingua. Y asina, tenemos gu’al llau de

Canso muncho corriendo.

El dia nublé.

Xinté abondo y fartuqué.

Acabes torciendo de tanto abangar el llombu.
Les fueyes moyardn col orbayu.

Cola musiquina’l neftu durmié comu un benditu.

son posibles les mesmes oraciones coles formes Cansome, Nubld-
se, Fartuquéme, Torciéndote, Moyardnse, Durmidse. Quiciabes
heba que lo esplicar pol fechu de qu’estos verbos tin nallende que
dixebra los del tipu afogar y los del tipo secar, pudiendo pertener
un conteniu mediu tamiér por aciu del reflexivu, al estilu de afo-
gar » afogase, matar » matase, mMAancar > mancase, poner » ponese
(vei3.2.).

3.3.5. Tamién comu intransitivos, ufren la posibilida de constru-
yise con /se/ impersonal (bloquiador de suxetu Iésicu) nen compa-

tible con implementu:

Onde mds se cansa na mina ye na rampla.
Cola bebida aviéyase abondo.
Nagquelles condiciones calldbase porque nun habia otru

remediu.



Xiibese pel ascensor v bdxase peles escaleres.
Con tantu trebolgu nun se dormfa bien.

De xuru que por razones d'usu, esta posibilidd ye mds abegosa
de materializase n’otros verbos: Cola xuba de los precios plasma-
rdse bien (muncho meyor: plasmard tin, plasmards);, Con tantu xa-
réu atontezse dafechu (muncho meyor: atontez tn, atonteces}.

3.3.6. Comu verbos transitivos con conteniu activu, non solo
apaecen con un implementu reflexivu, talo que viemos enantes
(3.3.1.), sindén tamién con un complementu reflexivu, nes mesmes

condiciones que les vistes en 3.1.4 y 3.1.5.:

Sequé la cabeza cola toballa.
Pero: Sequéme la cabeza yo mesmu, ensin naide ayudame.

Rompf{ una rodfa trabayando.
Pero: {'Yo mesmu me rompi la rodia por nun tener curidu!

Esi complementu reflexivu pue amosar contenfu reciprocu:

Los nefios secaben la cabeza [=cadn a si mesmu].
Los nefios secdbense la cabeza [=unos a otros, in a otru].

N6s xubiemos el sueldu [=cadn a s{ mesmu, a otros].
Nos xubiemonios el sueldu {=unos a otros, tn a otru].

3.3.7. Lo mesmo qu’asocedia en 3.1.6, nun son posibles los da-

tivos concordaos ¢ol suxetu:

*Yo secdbame la cabeza del nefiu.

*Ta fartiquesfe al nefiu con tantes llambioctaes.
*Esmigayéme esos garitos qu'habia na masera.
*Xuan alloridse a la xente cantando.

En resultancia, lo unico esperable ye Yo secaba [a cabeza del

pefiu, Tt fartuques al nerit con tantes Hambiotaes, Esmigayé esos
garitos qu’habia na masera, Xuan allorié a Ia xente cantando.
Pero si s’almiten los «dativos» non concordaos, en coesistencia

con un complementu Iésicu tampocu concordau:

Tad sécame les manines al nenu.
El sol quemdérnios 1a cabeza al rapacin.

3.3.8. Na so condicidn de verbos transitivos, permiten construc-

ciones de pasiva reflexa:

Giiei la ropa sécase con maquines.
Nesa fdbrica quémase carbon asgaya.
Con tantu gastu fiindense les perres en cuatru dies.

Y tamién con /se/ impersonal compatible con implementu pre-
cediu de /a/ (vei, de toes maneres, lo que se dizen 3.1.8):

Cansése muncho a los ciudadanos con tantes caxigalines.
Afatase bastante a la xente cola television.

A principios de sieglu bien que s’esplotaba a los
trabayadores.

3.3.9. Pero na so condicién de verbos intransitivos de conteniu
mediu, la impersonalizacién nun pue llograse si nun ye por aciu del
indefiniu dn, zna. El motivu d’ello atépase en que nestes condicio-
nes la presencia de fse/ fadria que’l verbu s’interpretare nel so usn

activu reflexivu, Polo tanto dizse:
Ehf fuera seca in al sol mui guapamente.
Alloria una con tantu xaréu.
Un vasu lleche y duerme &n comu un benditu.

Una cansa yi de tanto encamenti-ylo.

Nefeutu, les oraciones Ehf fuera sécase al sol, Allériase con

21



tantu xaréu, Duérmese comu un benditu, Cdnsase de tanto enca-
mentd-ylo unvien a un usu non impersonal de /se/, de manera que'l
significdu ye distintu.

4, Resume final.

Nel so trabayu sol /se/ n’asturianu, Juan Carlos Garcia dexa ca-
yer la idea (matizada, eso sf) de que, quiciabes, I"inicu /se/ claru
gwesiste n’asturianu seya’l quwexerce la funcién d'implementu®.
Sicasi, y acordies colo espuesto nestes paxines de nueso, la situa-
cion del /se/ y de los reflexivos asturianos ye mas variada de lo que
semeya nun principiu.

Les nueses conclusiones son les que siguen darréu:

1) El sistema asturianu refuga sin nenguna dulda 'emplegu de
dos menes de pronomes reflexivos: 'incrementu reflexivu con ver-
bos intransitivos? y el dativu concorddu con verbos transitivos.
Poro, n’asturianu nun son viables espresiones comu *El panuelu
cayose al suelu 0 *Yo deprendime Ia leicion d’inglés.

2} La necesidd d’espresar reflexividd o reciprocida permite en
folos casos 'usu d’implementu concordan (Lluis llavdse con xabon
¥ secdse con una foballa) o complementu concorddu, seya pa des-
tacar un destinatariu non esperdu (Pedro regaldse un coche a si
mesmu; Los ffos del conde regdlense coches unos a otros) seya pa

2 Vei Juan Carlos Garcia, op. cit., p. 67.
2 A nun ser les esceiciones comentaes en 2.1.3.

enfatizar un destinatariu esperdu (Efena llava Ia cabeza, pero Ele-
na lldvase la cabeza a si mesma, Elles lldvense la cabeza unes a
otres).

3) Nes construcciones non impersonales, el pronome dtonu
concord4u tien estes misiones, acordies col tipu de verbu: a) espre-
sar reflexividd o reciprocida (Yo lidvome, Ellos lldvense Ia cabeza
unos a otros, El llocu afogése a sf mesmu); b) intransitivizar un
verbu y da-y conteniu mediu: Pedro nun sabia nalar y afogdse; c)
acompafiar obligadamente a un verbu intransitivu: Nun ves enfo-
téis no que vos digan.

4} Les tres menes de construcciones impersonales consideraes
{pasiva reflexa, impersonal y impersonal con verbu intransitivu}
puen dase n’asturianu. Namdi dos observaciones: a) la construc-
cidn impersonal propiamente dicha (A Xuan vidselu cazando
Fotru dia) quiciabes nun tea muncho integrada nel sistema; b)
Cuandu /se/ y4 tien presencia forzosa comu incrementu reflexivu,
o cuandu pue interpretase comu non impersonal, la impersonali-
zacion solamente pue llograse por aciu del indefiniu in, una. Asi-
na, Nun se quexa un de viciu, Afuégase una con tantu fumu, Ehi
fuera seca un al sol mui guapamente.

5) L’escasu cuerpu fonicu d’una forma verbal nun ye torga nen-
guna pa permitir la enclisis o la proclisis de cualquier pronome re-
flexivu®®: Equi tase comu en ca giielu, Yese comu se ye y nond’otra

manera.

3 Veinota 10.





